[image: image1.png]* %

Kk

* gk

* ok



[image: image2.png]unicef &





Barnaamij Midowga Yurub Maalgeliyo oo Taageera Waxbarashada Soomaaliya oo la bilaabey
Nayroobi, Kenya, 1da Sebtembar 2010 – Barnaamij Midowga Yurub uu maalgeliyo oo maamullada Soomaaliyeed looga taageerayo sameynta nidaam waxbarasho iyo mid tababar oo qaab-dhismeed wanaagsan leh ayaa laga bilaabey Waqooyi-Galbeed Soomaaliya (“Somaliland”) iyo Waqooyi-Bari Soomaaliya (“Puntland”).

Barnaamijka loo bixiyey The Integrated Capacity Development for Somali Education Administrations (ICDSEA) ayaa waxaa hirgelinaya Wasaaradaha Waxbarashada ee Waqooyi-Galbeed iyo Waqooyi-Bari Soomaaliya iyo UNICEF oo ay iskaashanayaan CfBT Education Trust iyo Africa Educational Trust (AET). Marka dambana, haddii ay xaaladuhu saamaxaan, waxaa barnaamijka sidoo kale laga bilaabi doonaa Bartamaha-Koonfurta Soomaaliya.

“Barnaamijka ayaa waxaa lagu kobcin doonaa kartida Wasaaradaha Waxbarashada ee dhinacyada qorsheynta, maareynta iyo maaliyadda taas oo qayb ka ah dadaal lagu doonayo in lagu gaaro hindisayaasha Yoolalka Horumarka ee Kun-sanadka iyo Waxbarasho Loo Dhan Yahay. UNICEF iyo Midowga Yurub oo ay iskaashanayaan la-hawlgalayaashooda ayaa higsanaya in ay xoojiyaan kartida maamullada ee dhinacyada qorsheynta istiraatiijiyadeed, siyaasad dejinta, maareynta shaqaalaha, kobcinta hay’adaha, maareynta maaliyadda, sugidda tayada iyo dhiirrigelinta waxbarashada gabdhaha,” ayaa uu yiri Matthew Olins, oo ah Madaxa Waxbarashada ee UNICEF Somalia.

Markii barnaamijka laga furayey Somaliland iyo Puntland, ayaa Wasaaradaha Waxbarashadu waxa ay ku ballanqaadeen in kheyraadka uu barnaamijku bixiyey ay uga faa’iideysan doonaan si habboon iyo in ay hubinayaan in bulshada la siiyo waxbarasho ka tayo wanaagsan tan hadda jirta. 
Dr. Manfred Winnefeld, oo La-taliye dhinaca Farsamada u ah taageerada Midowga Yurub ee waxbarashada Soomaaliya ayaa yiri “Midowga Yurub waxaa uu mashruuca ku maalgelinayaa 5,000,000 Lacagta Yurub ee EURO ah muddo saddex sanadood ah waxaana barnaamijkan uu qayb ka qaadanayaa in la helo Wasaarado Waxbarasho oo firfircoon oo waarana oo gacan ka geysta in waxbarasho tayo leh ay helaan dhammaan ardayda Soomaaliyeed”.

Dalka Soomaaliya, ayaa nisbooyinka ardayda dhigata dugsiyada iyo heerarka akhris-qoraalka ay ka mid yihiin kuwa ugu hooseeya dunida oo dhan. Nisbada wadarta guud ee ardayda dhigata dugsiyada (boqolleyda ardayda waxbarashada gaartey ee dhigata dugsiyada) ayaa ah 30.7 boqolkiiba iyada oo tan gabdhuhu ay tahay 25 boqolkiiba marka la barbardhigo tan wiilasha oo ah 37 boqolkiiba. Gabdhaha ayaa weli ay dhibaato ka haysataa tegista iyo sii dhigashada dugsiyada iyada oo keliya mid ka mid ah shantii gabdhood ee ka mid ah tirada yar ee gabdhaha dugsiyada ku bilaaba fasalka koowaad ay si buuxda u dhammeysato waxbarashada aasaasiga ah.
Sida uu sheegayo Sahankii ugu dambeeyey ee Waxbarashada Aasaasiga ah ee Soomaaliya ee la sameeyey sanad-dugsiyeedkii 2006/2007, waxaa jira 465,000 oo ardayda dugsiyada aasaasiga ah dhigata, 2,083 dugsiyo aasaasi ah iyo 13,966 macallin, kuwaas oo 75 boqolkiiba ay yihiin macallimiin tababar yar haysta ama aan tababar haysan oo rubuc ka mid ahina ay leeyihiin keliya waxbarasho aasaasiga ah. Midowga Yurub oo taageeraya barnaamijka waxa uu sidoo kale taageerayey kobcinta waxbarashada dugsiyada sare 10kii sano ee la soo dhaafey. Muddadaan, ayaa tirada ardayda dhigata dugsiyada sare ee Somaliland iyo Puntland ay kor u kacdey qiyaastii 450 arday oo ay ahayd 1999 iyada oo gaartey 30,000 sanadkii 2008dii. 

Macluumaad dheeri ah kala soo xiriir: 

· Edda Costarelli, Isuduwidda iyo Hubinta Tayada ee Barnaamijka, Ergada Midowga Yurub ee Jamhuuriyadda Kenya – Hawlgalka Soomaaliya. Xafiis: +254 20 280 2102.  Email: edda.costarelli@ec.europa.eu.
· Iman Morooka, Sarkaalka Wargaarsiinta, UNICEF Somalia. Mobile:  +254 714 606 733. Email: imorooka@unicef.org. 

· Robert Kihara, Sarkaalka Wargaarsiinta, UNICEF Somalia. Mobile: +254 722 206 883 Email: rkihara@unicef.org.

